
ⵔⴰⴷ ⵜⵙⵏⵎⴰⵍⴰ ⵜⵙⵇⵇⵉⵎⵜ ⵜⴰⵏⵎⵏⴰⴹⵜ ⵏ ⵉⵣⵔⴼⴰⵏ ⵏ ⵓⴼⴳⴰⵏ ⴳ ⵜⵎⵏⴰⴹⵜ ⵏ ⵕⵕⴱⴰⵟ-ⵙⵍⴰ-ⵍⵇⵏⵉⵟⵕⴰ ⴰⵏⵎⵓⵇⵇⴰⵔ ⴰⵎⵢⴰⵡⴰⴹ 

ⵡⵉⵙ ⴽⵕⴰⴹ ⴰⴽⴷ ⵓⵥⵟⵟⴰ ⴰⵎⵙⵎⵓⵏ ⴳ ⵓⵙⴰⵜⵉ ⵏ ⵓⵙⴷⴷⵉ ⵏ ⵉⵏⵎⵓⵇⵇⴰⵔⵏ ⵉⵏⵎⵏⴰⴹⵏ ⵅⴼ ⵜⴷⵉⵎⵓⵇⵕⴰⵟⵉⵜ ⵜⴰⵏⵊⵎⵓⵜ ⴷ 

ⵉⵣⵔⴼⴰⵏ ⵏ ⵓⴼⴳⴰⵏ, ⴷⴷⴰⵡ ⵜⵎⴰⵜⴰⵔⵜ "ⵜⴰⴷⵔⴰⵡⵜ ⵜⵓⵖⵔⵉⵎⵜ ⵜⴰⵎⴳⴳⴰⵢⵜ ⵅⴼ ⵉⵖⴰⵡⴰⵙⵏ ⴷ ⵜⵙⵔⵜⴰⵢ ⵜⵉⴳⴷⵓⴷⴰⵏⵉⵏ 

ⵉⵙⴰⴷⵎⵔⵏ ⵉ ⵉⵣⵔⴼⴰⵏ ⵏ ⵓⴼⴳⴰⵏ", ⴰⵙⵙ ⵏ ⵓⵙⵉⵎⵡⴰⵙ 01 ⵉⴱⵔⵉⵔ 2022 ⴳ ⵕⵕⴱⴰⵟ.                       

ⵢⴰⵎⵓ ⵓⵏⵎⵓⵇⵇⴰⵔ ⴰⴷ, ⵏⵏⵉ ⵜⵙⵏⵎⴰⵍⴰ ⵜⵙⵇⵇⵉⵎⵜ ⵙ ⵜⵎⴷⵔⴰⵡⵜ ⴰⴽⴷ ⵜⵎⵙⵎⵓⵏⵜ ⵜⴰⵎⴽⵉⵏ, ⴳ ⵓⵙⴰⵜⵉ ⵏ ⵓⵙⵎⴰⵇⵇⵍ ⵏ ⵓⵙⵖⵏⵓ 

"ⵜⴰⵙⵇⵇⵉⵎⵜ ⵜⴰⵏⵎⵏⴰⴹⵜ ⴷ ⵓⵥⵟⵟⴰ ⴰⵎⵙⵎⵓⵏ ⴳ ⵓⵎⵏⴰⴹ ⵏ ⵡⴰⵏⴰⵡ ⴰⵏⴳⵎⵓ ⴰⵎⴰⵢⵏⵓ ⴰⵙⵎⵓⵙⵙⵓ ⴷ ⵜⴰⵎⵓⵏⵜ ⵜⴰⴷⵉⵏⴰⵎⵉⵜ ⴷ 

ⵜⵏⵊⵎⵓⵜ ⵅⴼ ⵜⵎⵢⴰⴳⴰⵏⵜ ⵏ ⵜⴳⵎⵉ ⴷ ⵉⵣⵔⴼⴰⵏ ⵏ ⵓⴼⴳⴰⵏ ⴳ ⵜⵎⵏⴰⴹⵜ" ⵏⵏⴰ ⵉⵙⵡⵓⵜⵜⵙⵏ ⵜⴰⵏⴽⵔⴰ ⵙ ⵜⵓⵙⵙⵏⴰ ⵏ ⵉⵣⵔⴼⴰⵏ ⵏ ⵓⴼⴳⴰⵏ 

ⴷ ⵜⵎⵢⴰⴳⴰⵏⵜ ⵏⵏⵙⵏ.                   

ⵜⵙⵡⵓⵜⵜⵙ ⵜⵙⵇⵇⵉⵎⵜ ⵙⴳ ⵓⵙⵏⵎⴰⵍⴰ ⵏ ⵓⵏⵎⵓⵇⵇⴰⵔ ⴰⴷ ⴰⵏⵎⴹⴰⵏ ⵜⴰⴷⵔⴰⵡⵜ ⴳ ⵓⵣⴷⴰⵢ ⵏ ⵓⵥⵟⵟⴰ ⴰⵎⵙⵎⵓⵏ ⴳ ⵜⵎⵏⴰⴹⵜ ⵏ 

ⵕⵕⴱⴰⵟ-ⵙⵍⴰ-ⵍⵇⵏⵉⵟⵕⴰ ⵙ ⵉⵎⵙⴰⵔⴰⵙⵏ ⵉⴷⵙⵍⴰⵏⵏ ⵏ ⵓⵙⵔⵓⵙ ⵏ ⵉⵣⵔⴼⴰⵏ ⵏ ⵓⴼⴳⴰⵏ ⴳ ⵜⵙⵔⵜⴰⵢ ⵜⵉⴳⴷⵓⴷⴰⵏⵉⵏ ⴷ 

ⵜⵎⵢⴰⴳⴰⵏⵜ ⵏⵏⵙⵏ ⴳ ⵍⵎⵖⵔⵉⴱ, ⴷ ⵓⵍⴰ ⴰⵙⴷⵓⵙ ⵏ ⵉⵣⵎⴰⵣ ⵏ ⵓⵎⵙⴰⵡⴰⵍ ⴷ ⵓⵎⵛⴰⵡⴰⵕ ⵅⴼ ⵜⵙⵏⵜⴰⵢ ⵜⵜⵡⴰⵣⵎⵔⵏⵉⵏ ⵉ 

ⵓⵚⵚⵕⵚⵓ ⵏ ⵓⴱⵔⵉⴷ ⵏ ⵓⵙⵔⵓⵙ ⵏ ⵜⵓⵙⵙⵏⴰ ⵏ ⵉⵣⵔⴼⴰⵏ ⵏ ⵓⴼⴳⴰⵏ ⴳ ⵜⵙⵔⵜⴰⵢ ⵜⵉⴳⴷⵓⴷⴰⵏⵉⵏ ⵜⵉⵎⵓⵔⴰⵏⵉⵏ. 

ⵅⴼ ⵉⴳⴳⵉ ⵏ ⵉⴳⵎⴰⵎⵏ ⴷ ⵜⴳⵎⴰⵎⵉⵏ ⵏ ⵜⵙⵇⵇⵉⵎⵜ ⵜⴰⵏⵎⵏⴰⴹⵜ, ⵔⴰⴷ ⵢⵉⵙⴰⵏ ⵓⵏⵎⵓⵇⵇⴰⵔ ⵜⴰⴷⵔⴰⵡⵜ ⵏ ⵉⴳⵏⵙⴰⵙ ⵏ 30 ⵏ 

ⵜⵎⵙⵎⵓⵏⵜ ⴷ ⵉⴳⵏⵙⴰⵙ ⵏ ⵜⴳⵔⴰⵡⵉⵏ ⵜⵉⵎⵓⵔⴰⵏⵉⵏ (ⵜⴰⵙⴳⴰ, ⵜⴰⵎⵏⴰⴹⵜ ⴷ ⵓⵙⵇⵇⵉⵎ ⵏ ⵜⵖⵔⵎⵜ ⵏ ⵕⵕⴱⴰⵟ) ⴷ ⵜⵏⵓⴼⴰ ⵏ 

ⴱⵕⵕⴰ, ⴷ ⵓⵍⴰ ⵉⵎⴷⵔⴰⵡⵏ ⵏ ⵜⵙⵇⵇⵉⵎⵜ ⴷ ⵉⵎⴳⴳⴰⵢⵏ ⵉⵏⵎⵏⴰⴹⵏ. 

 


